Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 

ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
1. Անհրաժեշտությունը. Նախագծի ընդունումը պայմանավորված է մի շարք պայմանով կնքված պայմանագրային գործարքների սահմանված կարգով համաձայնագրերի կնքմամբ:


2. Ընթացիկ իրավիճակը և խնդիրները. ՀՀ պաշտպանության նախարարության (այսուհետ՝ Նախարարություն) ընթացիկ գործունեության ապահովման ու ՀՀ 2024 թվականի պետական բյուջեով չնախատեսված (սակայն §ՀՀ 2024 թվականի պետական բյուջեի մասին¦ ՀՀ օրենքի N 6 հավելվածում ներառված) ոչ ֆինանսական ակտիվների ձեռքբերման գծով անհրաժեշտություն է առաջացել Նախարարության 2024 թվականի պետական բյուջեով հատկացված ընդհանուր միջոցների շրջանակներում՝ վերաբաշխման միջոցով (վերանայելով ծախսային առաջնահերթությունները) առաջնահերթ ծախսերի ֆինանսավորմանն ուղղել 499.506,1 հազար դրամ:
3. Տվյալ բնագավառում իրականացվող քաղաքականությունը. ՀՀ զինված ուժերի կարիքների ապահովման գործընթացի իրականացում:

        4. Կարգավորման նպատակը և բնույթը. Որոշման նախագծով առաջարկվում է ՀՀ պաշտպանության նախարարության կողմից իրականացվող 1169 «ՀՀ պաշտպանության ապահովում» ծրագրի 11001 «Ռազմական կարիքների բավարարում» և 31001 «ՀՀ պաշտպանության նախարարության շենքային պայմանների բարելավում» միջոցառումների շրջանակներում իրականացնել համապատասխան միջեռամսյակային վերաբաշխումներ՝ գործընկերների հետ կնքված պայմանագրային պարտավորությունները ֆինանսավորելու նպատակով՝ պահպանելով ծրագրի շրջանակներում հաստատված տարեկան հատկացումների հանրագումարը:
Միաժամանակ Նախագծի N 3 հավելվածում (տնտեսագիտական դասակարգման հոդվածի ծածկագիրը՝ 5121, անվանումը՝ տրանսպորտային սարքավորումներ) առկա են գնման առարկաներ (ԳՄԱ դասակարգմամբ միջանցիկ ծածկագրերը՝  99600000/1 և 99600000/2, անվանումը՝ §գնում չհանդիսացող այլ ծախսեր¦, գնման ձևը՝ գչծ, չափի միավորը՝ դրամ, գումարը համապատասխանորեն՝ 120.000,0 և 165.000,0 հազար դրամ), որոնք ելնելով անհրաժեշտությունից (առաջնահերթությունից) ծանուցումներով ներկայացված վերաբաշխումների արդյունքում նվազեցվել են, իսկ սույն որոշման նախագծով ավելացվում են (վերականգնվում են)՝ հետագա պարտավորությունների չկատարման տուժանքներից խուսափելու համար:

5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: 
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը ՀՀ 2024 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագծի ընդունումը բխում է ՀՀ կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «Պաշտպանության ոլորտ, զինված ուժերի բարեփոխումներ» ենթաբաժնի դրույթներից:
8. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
